
NOVENA MARIA AUXILIADORA 

Introdusaun: Don Bosco dehan:“Se mak iha devosaun boot ba Maria nia sei haree saida mak 

milagre”. Iha novena nia laran ita ida-idak bele husu ba Nain feto Maria Auxiliadora no Maria 

Kreda nia Inan atu  bele haraik mai ita ninia grasa nebe ita presiza liu-liu husu Nain Feto atu 

kontinua akompanha ita no lori ita ba nia Oan doben Jesus.Titulu Maria Auxiliadora iha ita nia 

familia salesiana mak karakteristika dimensaun Mariano iha ita nia apostuladu iha Kreda hodi sai 

nudar tulun na´in sira. 

Hodi Padre ……… 

Kantiku entrada : Auxiliadora Vigem Formosa ( HBN no.   380 ) 

 

(Orasaun  Saun Berardo nian no Aktu de konsagrasaun ba Maria Auxiliadora reza lor-loron 

durante tempu novena nian) 

Guia :Orasaun Saun Bernardo nian: 

Hotu : Hanoin ba Nain Feto Virjen Maria, katak ema ida mos seidauk rona, ita boot hewai ema 

nebe mai husu ita boot nia tulun. Tan ne’e ho laran metin hau mai too ita boot, o Inan doben, nudar 

ita nia oan sala na´in, nebe hakribit nia sala. Jesus Kristu nia Inan, keta hewai hau nia hamulak, 

maibe rona hodi haraik tulun mai hau. 

Loron 1: Maria Maromak Nia Inan 

Guia: Maria Maromak Nia Inan mak boot liu hotu titulu sira seluk nebe Santa Kreda fo ba Maria 

nu´udar Inan ba sarani sira hotu. Tuir teologo Karl Rahner dehan.”Lia Fuan halo An ba Mane, atan 

feto ida, husi ita nia rasa umana hakneak iha mensajen Anju nian ho liberdade iha fuan hodi fo nia 

an tomak nu´udar prezente domin nian”. Halo tuir Ita Boot Nia hakarak,” Kristu hakarak hola parte 

iha Inan ida nia moris, Nia hakarak halo An ba Mane liu husi misterio Inkarnasaun nian, rahun diak 

ba O Maria, feto diak liu feto hotu-hotu. (Silensiu oituan) 

Leitor: Maromak Nia Inan mak ita nian”, liafuan nee fo aten-brani mai ita atu halo dialogu ho 

Maria iha ita nia moris sira ne´ebe susar no mos ksolok sira. Maria kontinua sai inan maternal no 

spiritual ba ita, hodi tulun ita atu besik liu tan ba Jesus, Nia Oan Mane.  Maria nia hakarak mak halo 

ita sai ida deit ho Kristu atu nunee ita mos bele dehan ho Sao Paulo” moris ne´ebe oras ne´e ha`u 

hala´o daudaun la´os ha`u nian, maibe Kristu mak moris iha ha`u. (Gal. 2:20) 

Hotu-hotu:  Iha Maria no ho Maria ita haka´as an hafoun ita nia moris nudar inan, hodi hadomi 

foinsae sira nebe entrega ba ita nia liman. 

Guia :Orasaun ba Maromak Nia Inan  

Hotu: Rahun diak tebes ba O feto kmook! Maromak Nia Inan no ami nia inan. Inan ne´ebe hakonu 

ho esperansa, inan ne´ebe mak ami la ta´uk. Ida ne´ebe hola parte iha ami nia umanidade no fo mai 

ami moris. Halo ami sai oan sira ba Nia inan. Nia konvida ita hotu sai inan no feton. Ita Nia 

Maromak sai ema liu husi Maria. Amen. 

Guia :Ami Aman, Ave Maria, Gloria, Gracas e Louvores, Salve Liurai Feto, Maria sarani sira nia 

tulun (3x ) 

Guia: Orasaun aktu de konsagrasaun ba Maria Auxiliadora 

Hotu: Virjen Maria Auxiliadora, Maromak Nia Inan no Santa Kreda Nia Inan. Ita Boot mak ami nia 

Inan no sarani hotu nia tulun. Ami hadomi Ita boot, hodi saran ami an tomak iha Ita boot nia futar 

fuan sala laek. Ami hakarak sai ita boot nia oan diak. Tulun ami atu hakribit sala hotu, hodi moris 

tuir ami nia promesa sira Baptismu nian. Ami saran ami nia moris tomak iha ita boot nia liman. 

Hanorin ami atu hadomi Ita Oan Jesus liu sasan hotu-hotu, hodi servi Nia iha ami nia maluk sira. 

Haraik Ita Boot nia bensaun ba Santa Kreda, ba ami nia parenti no belun sira liu – liu sira nebe 

kuran liu. Itaboot mak ami  nia modelu santidade nian. Hodi banati tuir Itaboot nia exemplu iha rai 

nee; ami hein Itaboot sei mai iha oras ami atu mate, hodi lori ami ba lalehan hamutuk ho Itaboot no 

Itaboot nia Oan doben Jesus.  Amen. 

Kantu Final : O Maria Vergine Potente / Maria Auxilium Christianorum…. Ora pro  nobis. 

Loron 2: Na´i Nia Atan: Titulu ne´ebe Maria rasik mak dehan. 

Guia: Iha Anunsiasaun Maria dehan:”Hau ne’e Nai Maromak Nia Atan deit”, nune´e mos iha 

visitasaun: Basa Nia haree nia atan feto folin laek”. Titulu Maria nian ida ne´e mos mak Konsiliu 

Vatikanu II ba Ita Nain Feto:… hodi haku´ak Salvasaun Maromak Nia hakarak ho fuan tomak… 

Maria konsagra an tomak nudar Na´i Nia atan folin la´ek ba ema no ba misaun salvasaun Ninia Oan 

Mane nian”. Hodi halo tuir no rona Nia, ho Maromak Nia grasa Maria serbi Misteriu Redensaun 

nian.   (Silensiu oituan) 

Leitor :Maria simu knar atu serbi Maromak Nia planu sira to´o rohan no Nia tau disposisaun 

nu´udar Inan, hodi husik nia an atu Maromak guia nia no servisu ba Jesus ninia misaun. Maria mos 

konvida ita atu serbi Maromak nu´udar nia atan folin la´ek iha foinsa´e no labarik sira leet. 

Hotu- hotu: Ho Maria no iha Maria ita sai prezente domin nian ba Maromak. 

Guia: Orasaun ba Maromak nia Inan 

Hotu: Rahun diak ba O Maria, Na´i, Nia Atan, O simu Anju nia anunsiasaun, no sai Jesus nia Inan. 

Atan Na´i nian, iha silensiu O fuan nian, Na´i atan folin la´ek, O medita ona Lia Fuan kmanek 

lalehan nian, no moris iha misaun serbisu nian. Ho fiar no obediensia, agradesimentu no terus. Loke 

ami nia fuan ba grasa, laran metin no simu nian. Atu liu husi ami nia moris bele serbi ho domin ami 

bele sai fatin santu. Ne´ebe liafuan Salvasaun nian hakonu ami lor-loron. Amen. 

Guia :Ami Aman, Ave Maria, Gloria, Gracas e Louvores, Salve Liurai Feto, Maria sarani sira nia 

tulun (3x) 

(Reza orasaun hanesan loron primeiru nian) 

Loron 3: Imakulada Konseisaun naran ne´ebe Maria rasik hanaran iha aparisaun Na´in 

Feto iha Lourdes. 

nia tulun …3x 

(Reza orasaun hanesan loron primeiru nian) 

    

Guia : Maria sai Maromak nia tulun iha nia Oan Mane nia Inkarnasaun no iha mundu nia salvasaun, 

tulun no edukadora Jesus nian, iha nia kreximentu umana, tulun iha primeira komunidade no tulun 

Kreda nian iha tempu sira liuba no iha istoria. Liu tiha Asunsaun ba lalehan nia la husik mesak nia 

oan sira, maibe tau matan ba sira no guia sira atu sai fiel ba bei-beik ba Jesus. Karisma Salesiana 

hetan iha Maria konsidera nu´udar Auxiliadora, ninia inspirasaun no ninia modelu. 

Leitor : Don Bosco harii Assosiasaun devotu sira Maria Auxiliadora (ADMA) iha tinan 1869 iha 

ligasaun ho Santuariu iha Torin nu´udar sinal agradesimentu nian ba Na´in Feto nia prezensa 

Materna iha Don Bosco nia Obra sira Ohin loron ADMA habelar iha nasaun 55. Iha tinan 1872 husi 

Maria, Don Bosco simu inspirasaun atu funda Institutu Filhas de Maria Auxiliadora (FMA) atu sai 

monumentu moris ida “Gratidaun nian ba Maria”. Don Bosco mos hakerek iha Basilika nia oin 

escrita ida:  Ne´e mak ha`u nia uma, husi ne´e sai ha`u nia Gloria”. Ita hanoin katak Basílica moris 

nian mak ita. 

Hotu-hotu: Iha Maria no ho Maria ita sai tulun na´in ba foinsa´e no labarik sira ne´ebe kiak no 

abandona. 

Orasaun : O Maria, Lia fuan halo An ba Mane Nia Inan no Kreda nia Inan, 

Hotu-hotu: Ho loron foun ne´ebe sa´e daudaun ami hasa´e ba Ita Boot nia liman no Ita Boot nia 

fuan ami hotu-hotu. Ami hakarak moris, hamutuk ho Ita Boot no ho Ita Boot, atu hahi no fo Gloria 

ba Aman Maromak. Iha loron ida ne´e, ho laran diak Inan nian, Ita Boot forma iha ami, moris foun 

ida Ita Oan Jesus ninia moris. O Inan, hamatan no hamaluk maski ami nia hahalok kiik sira, iha 

momentu sakrifisiu Eukaristia nian, ami hotu sei sai karan ne´ebe monu ba Aman nia laran. Habo´ot 

iha ami, hakarak ba Jesus we matan moris lolos no rohan la´ek nian. Harohan ho ami no mai ami, 

Espiritu Santu nia roman no nia kbiit, atu ami bele la´o iha lia foun moris nian. Hamutuk ho Ita 

Boot, ho Kreda, no raiklaran tomak, ami sei hananu, fo onra no Gloria ba Aman, ba Oan no ba 

Espiritu Santu. Amen 

Guia: Ami Aman, Ave Maria, Gloria, Gracas e Louvores, no Salve Liurai Feto , Maria sarani sira 

nia tulun …3x 

(Reza orasaun hanesan loron primeiru nian) 

Hotu-hotu : Iha Maria no ho Maria “ita buka atu fo sasin kona ba Evanjeliu ksolok nian, iha 

sosiedade ohin loron nian. 

Guia :Orasaun ba Nain Feto – Feto Foun 

Hotu: Rahun diak ba ita, Feto foun, ko´us ho sala la´ek no nakonu ho grasa Maromak Nian. Ita mak 

Eva Foun, ne´ebe lori Adaun Foun, Jesus Kristu, nu´udar nia Inan no belun, liu husi Ita nia fiar no 

obediensia. Ita hametin fali relasaun entre ema no Maromak. Ba infidelidade no disobediensia husi 

Eva dahuluk nian. Tulun ami ne´ebe oras ne´e hala´o ami nia moris iha rai ne´e atu hatene halo 

dialogu ho Maromak. Tulun ami atu iha korajen, atu hatene hili hanesan ita atu moris iha virjindade 

nia laran. Haraik mai ami atu iha fuan domin nian ba kiak sira hodi banati tuir ita nia ezemplu 

ne´ebe ita hananu iha Magnifikat. Amen. 

Guia: Ami Aman, Ave Maria, Gloria, Gracas e Louvores, no Salve Liurai Feto, Maria sarani sira 

nia tulun …3x 

(Reza orasaun hanesan loron primeiru nian) 

Loron 8: MARIA FETO ENKONTRU NIAN 

Guia ; Madre Jeral nia surat sirkular no 900 koalia kona ba Maria wainhira nia halo viajen ba 

Damasco. Madre dehan :” … Hau sei hasoru Maria iha ninia rain, iha fatin ne´ebe nia halo 

esperiensia furak enkontru nian ho Maromak. Hodi hala´o fali dalan Palestina nian, ha`u sei hasoru 

ho silensiu Maria nian ne´ebe buras iha “SIM” laran metin ba Maromak Nia Lia Fuan, sei hasoru ho 

matan Inan nian, ninia hakat feto nian no lnan badinas misionaria nian”. Maria mak fatin umanu, 

kiik maibe dósil, iha ne´ebe Maromak halo buat kmanek, nia husik Maromak horik iha nia. Fatin 

kiik ida ne´e ne´ebe Maromak horik ba sai nu´udar fatin ba ema seluk. “Maria hamriik no la´o lalais 

ba sidade Judá nian iha Zakarias nia uma nia konprimenta Isabel. Enkontru ho Maromak la haketak 

husi enkontru ho ema sira ne´ebe nia haruka mai ita. Domin halo ita hamriik, dudu ita atu la´o, no 

hakarak komunika lalais. Bainhira Maromak tama ona iha Maria nia moris, nia mos badinas atu 

serbi ema seluk nia moris. Nia ne´ebe dahuluk simu evanjelizasaun, sei sai evanjelizadora dahuluk 

nian. 

Hotu-hotu : Madre Jeral rasik husu mai ita oinsa atu moris iha esperiensia enkontru nian. Ita ida-

idak bele realiza enkontru ida ne´e iha ita nia moris lor-loron nian hamutuk ho labarik, foinsae no 

familia sira hotu ne´ebe presiza ita nia prezensa iha sira leet. 

Guia :Orasaun ba Maria Feto enkontru nian 

Hotu :Ba ita boot , Virjen visitasaun nian, ami hasa´e ema konsagrado no konsagrada sira, atu sira 

hatene halai ba hasou ema sira ne´ebe presiza, hodi lori tulun maibe liuliu atu lori Jesus. Hanorin 

sira atu haklaken Evanjellu ksolok nian no haklaken kmanek wa´in ne´ebe Na´i halo ona iha 

raiklaran, nune´e ema tomak bele hawelok Na´i nia naran. Maria, Inan Virjen visitasaun nian, tahan 

netik sira nia serbisu, liu-liu ba kiak sira, sira ne´ebe hamlaha, sira ne´ebe laiha esperanza, sira 

ne´ebe ikus liu no sira hotu ne´ebe buka Ita Oan ho fuan no laran tomak. Maria Feto enkontru nian 

harohan mai ami. Amen. 

Guia: Ami Aman, Ave Maria, Gloria, Gracas e Louvores, no Salve Liurai Feto, Maria sarani sira 

Guia: Imakulada Konseisaun hola parte iha devosaun popular Marianu nian. Katak Maria ko´us 

laiha sala Orijinal nian. Nia moris iha Maromak nia grasa no amizade, hodi la halo tuir diabu nia 

hakarak. (Siensio oituan) 

Leitor: Maria nia santidade dada ita atu deskobre furak original natureza umana liu husi grasa 

Maromak nian, hodi inspira ita atu la´o iha furak moris iha grasa Maromak nian. Maria fo hanoin 

mai ita katak ita hotu hetan salvasaun husi Kristu nia grasa no ninia kbiit Maksoin nian ne´ebe la 

sura. Maria la´os iha realidade ida ne´ebe dook liu husi ita atu kontempla. Nia la´o iha ita nia sorin 

no tulun ita atu sai hanesan nia no buka atu kontempla. Nia la´o iha ita nia sorin no tulun ita atu sai 

hanesan nia no buka atu transforma nia an ba Kristu. 

Hotu-hotu: Iha Maria no ho Maria ita hafoun ita nia an no kompromisu sira hodi pratika virtude 

sira ho fuan tomak”. 

Guia: Orasaun ba Maromak Nia Inan 

Hotu : Maria Vijen moos liu, O nia naran sai boot nu´udar Inan Sala Laek, O nia privilejiu atu bolu 

Imakulada Konseisaun. O mak Virjen Imakulada, ne´ebe Maromak Aman hakarak haruka Nia Oan 

Mane Mesak liu husi O nia knotak. O mak Virjen Imakulada. Bainhira Maromak Nia Oan Mane 

rasik hili O nu´udar Nia Inan, tulun ha`u atu moris tuir virtude laran moos nian hodi husik ha`u nia 

klamar livre husi sala sira, transforma ha`u ba imajen moris Jesus nian hanesan O rasik hatudu ona. 

Amen. 

Guia :Ami Aman, Ave Maria, Gloria, Gracas e Louvores, Salve Liurai Feto, Maria sarani sira nia 

tulun (3x) 

(Reza orasaun hanesan loron primeiru nian) 

Loron 4: Ita Na´in Feto Rosario nian 

Guia :Iha tinan 1858 Nain Feto mosu iha Lourdes dehan ba St. Bernadete oinsa atu reza Rosario. 

Ikus mai wainhira nia hatudu nia an ba labarik nain 3 iha Fatima iha tinan 1917 Maria husu ba 

labarik nain 3 ne´e atu reza Rosario lor-loron. Bainhira labarik nain tolu husu se mak nia, Maria 

hatan “Ha`u mak Na´in Feto Rosario nian”.Santa Kreda husu atu reza Rosario nu´udar orasaun 

Na´in Feto nian. Amu Papa Leo XIII iha tinan 1883 deklara konvokasaun “Liurai Feto Santo 

Rosario” tenke aumenta iha Litania Loreto nian. Konvokasaun ida ne´e aprezenta Maria ba ita 

nu´udar feto ida ne´ebe liu husi Rosario kontempla misterio Salvasaun nian, figura real Maromak 

Nia Inan nian, iha misteriu Kristu nian, meditasaun Rosario nian mak eventu forte Jesus nia moris. 

(Silensiu oituan) 

Leitor :Orasaun Rosario nian mak espresaun klásika devosaun ba Maria no halo ita nia fiar ba Jesus 

sai metin liu tan. Rosario ne´ebe ita reza iha elementu rua Orasaun no meditasaun / Kontemplasaun. 

Meditasaun, Kontemplasaun presiza hanoin, imajinasaun, emosaun no hakarak hodi haklean ita nia 

konviksaun iha fiar, husu ita atu hala´o konversaun fuan nian, hametin ita nia fiar no lori ita hodi 

moris uniaun ho Nia. 

Hotu-hotu: “Iha Maria no ho Maria, husik ita nia fuan hakonu ho Rosario nia musan sira iha moris 

individual, familia, Kreda, Nasaun no umanidade tomak, husik Rosario tama iha ritmu umanidade 

nia moris”. (Papa JP II) 

Guia :Orasaun ba Nain Feto Rosario nian 

Hotu :Maria Liurai feto Rosario nian, Ita Nia Oan Jesus mak mediador perfeitu entre Maromak no 

ema. Ita mak mediadora uniaun ho Kristu. Husi ne´e Ita nia kontemplasaun sira hetan kbiit. Laiha 

ema ida terus hanesan ne´e ba Oan rasik hanesan Ita. Oras ne´e Ita nia hahalok sai nu´udar fatin atu 

rona. Ita nia kontemplasaun ba Maromak, Ita rona ami nia hakilar sira, liu husi Rosario ne´ebe ami 

harohan no harohan ba Maromak ba buat hotu ne´ebe ami husu. Atu hodi sai fiel reza Rosario sai 

sinal ha`u nia gratidaun ba Jesus no ba Ita tamba Ita halo buat kmanek wa´in mai ha`u. Lori 

redensaun mai ha`u atu ha`u nia Rosario hetan ninia signifikadu. Hodi simu grasa hotu ne´ebe ha`u 

presiza ba salvasaun ha`u nia klamar nian. Amen 

Guia :Ami Aman, Ave Maria, Gloria, Gracas e Louvores, Salve Liurai Feto, Maria sarani sira nia 

tulun (…3x) 

(Reza orasaun hanesan loron primeiru nian) 

Loron 5:  Maria Kreda nia Inan (Amu Papa Paulo VI  iha konsiliu Vatikano II) 

Guia : Papa Paulo VI dehan:”Ba Beata Virjen nia Gloria no kolaborasaun, ita deklara “Santa Maria 

Kreda Nia Inan” katak sarani iha mundu raiklaran nia Inan…hahú ohin ba oin sarani iha fatin hotu, 

fo onra ba Maromak Nia Inan no hasa´e orasaun ba Nia”. Maria mak Kristu Nia Inan, ne´ebe ko´us 

iha nia knotak momoos, liuhusi nia isin lolon harii Kreda. Maria nu´udar Kristu nia Inan sai mos 

sarani sira hotu nia Inan. Nia mak Kreda Nia Inan no Kristu nian molok mate iha Kruz entrega 

Kreda iha Maria nia liman. 

Leitor :Nu´udar Kreda Nia Inan Maria mak modelu spiritual ne´ebe Kreda selebra Misteriu Divinu. 

Maria mak mestra moris spiritual nian ba ema sarani ida-idak. Maria mak ezemplu hahi nian ne´ebe 

halo nia moris nu´udar oferta ba Maromak. 

Hotu-hotu: Iha Maria no ho Maria ita iha misaun espesial atu kolabora iha Kreda no ba kreda atu 

iha hanoin ida deit ho Kreda, atu hadomi kreda no atu fiel ba kreda. Liu-liu atu moris iha kreda 

Sakramentu Maromak Nia domin nian no atu sai sinal espresaun domin preventivu Maromak nian. 

Guia :Orasaun Inan Kreda Nian 

Hotu : Oh Maria hateke ba Kreda… ne´ebe halibur hamutuk atu agradese ita no atu selebra ita 

nu´udar inan místika…ami husu Itaboot atu ami bele fo onra ba Ita, ba buat ne´ebe ita iha no ba 

buat ne´ebe ita halo ba planu salvasaun domin nian. Haraik mai ami atu hahi ita, O Santa Virjen! 

Atu ita nia lian, oh feto Virjen, ita mak modelu inan sira nian, ita rahun diak liu feto hotu-hotu. 

Konvida mundu tomak atu hare ba ita ba hasoru moris ne´ebe mai husi naroman kriatura sira. Ita 

mak nu´udar lampu Kristu Nia naroman nian iha mundu ne´ebe aas liu iha mundu ne´e. Amen  

(Papa Paulo VI) 

Guia: Ami Aman, Ave Maria, Gloria, Gracas e Louvores, no Salve Liurai Feto, Maria sarani sira 

nia tulun …3x 

(Reza orasaun hanesan loron primeiru nian) 

Loron 6: Liurai Feto Familia nian 

Guia : Liurai feto familia nian mak titulu foun ida, ne´ebe hetan inspirasaun husi “kreda Nia Inan”, 

Nia mos inan ba Kreda kiik sira, hanesan familia kristaun sira. Santo Padre Joao Paulo II, fo 

signifikadu ba invokasaun foun ida ne´e:… liu husi Maria nia obediensia ba Maromak Nia Lia 

Fuan, Nia simu vokasaun ida ne´e nudar fen no inan iha familia Nazaré. Hodi disponivel ba 

Maromak Nia servisu, Nia mos disponivel atu serbi ema seluk: servisu domin nian… ba Maria atu 

ukun mak atu serbi. Maria nia ukun mak sai Liurai Feto lalehan no rai nian. 

Leitor : Kreda fo importansia ba espiritualidade familia nian. Familia sira nia orasaun mak 

partesipa iha Liturjia Sakramental sira no mos devosional nian liuliu ba Maria iha Rosario. Husi 

dalan ida ne´e Virjen Maria sai Inan iha Kreda no iha ita nia uma. Agradese ba Maria tamba halo 

familia kristaun ida-idak sai kreda kiik nebe Misteriu Kreda nian iha Kristu sai mata dalan no fo 

moris foun. 

Membru familia sira hili Na´i nia atan folin la´ek ne´e nu´udar ezemplu haraik-an no laran luak nian 

hodi simu Maromak Nia hakarak. No Inan terus nain iha kruz ain sei hamahan terus sira hotu no 

hamos matan-ben sira hotu ba sira ne´ebe iha susar no hetan difikuldades iha familia laran. 

Hotu- hotu: Iha Maria no ho Maria ita simu responsabilidade atu eduka no fo formasaun ba familia 

ohin loron nian tuir desafiu sira nebe mundu ohin loron oferese. 

Guia :Orasaun ba Maria Liurai Feto Familia sira nian 

Hotu : Virjen Santa Maria, Ami hili Ita nudar ami nia Nain Feto, Inan no advogadu husi Maromak 

nian. Ami dedika ami an no  ami nia familia no mos familia sira hotu. Nunka husik ami atu ofende 

ita Nia Oan Mane. Defende ami husitentasaun sira, proteje ami husi buat aat hotu. Haraik mai ami 

grasa nebe ami presiza lor-loron. Fo ksolok mai ami nia tempu susar no terus , no liuliu iha oras 

amibesik atu mate. Haraik mai ami hotu grasa atu ba hamutuk ho ita iha lalehan, atu agradese ita no 

hamutuk ho ita, atu hahi no hadomi Jesus ami nia Maksoin ba nafatin. Amen 

Guia: Ami Aman, Ave Maria, Gloria, Gracas e Louvores, no Salve Liurai Feto , Maria sarani sira 

nia tulun …3x 

(Reza orasaun hanesan loron primeiru nian) 

Loron 7 : Eva Foun – Feto Foun 
 

Guia: Eva foun esperiensia liberdade klamar nian ne´ebe mai husi Espiritu ba sira ne´ebe loke an ba 

Nia. Maria hatan ba Maromak ho fuan no laran tomak liu husi obediensia nu´udar oan nian. Nia 

ne´ebe lori Adao Foun liu husi Maromak Nia Oan nu´udar kriasaun foun. 

Santo Padre Joao Paulo II, deskreve  Maria Feto Foun katak atu hatan ba imajen feto ne´ebe halo 

sala. Maromak hamoris imajen Feto Perfeitu ida, ne´ebe simu Maternidade Divinu, nu´udar 

promesa foun rekonsiliasaun entre ema no Maromak. 

Leitor: Maria nu´udar modelu liberdade feminismu real. Maria mak nu´udar lalenok esperanza nian 

ba  feto sira ohin loron nian. Maria mos la´o hamutuk ho ema kiak no haraik an sira. 


